
 
 

 
 
 

ᒪᓕᒉᑦ ᐃᓕᖓᔪᑦ ᐊᒃᓚᓯᒪᔪᑎᒍᑦ ᓈᓚᓐᓂᖃᕐᓂᒧᑦ 
 
ᐊᒃᓚᓯᒪᖃᓯᐅᑦᔭᐅᓂᖏᒃ ᓯᒃᒍᑭᓐᓂᓴᐅᑦᓱᓂ ᓯᑦᔭᕆᐊᓪᓗ ᐅᑉᐱᐊᓘᓪᓗ ”ᓯᕘᕋᓇᕐᑐᒦᓕᕐᓂᕋᕐᓗᒋᒃ” ᑐᖕᖓᕕᖃᕐᓗᑎᒃ 

ᑲᕙᒪᑐᖃᒃᑯᑦ ᓂᕐᔪᑎᓂᒃ ᓄᖑᐃᓐᓇᓯᓐᓇᐅᓕᕐᑐᑦ ᐱᖁᔭᖁᑎᖏᓐᓂᒃ (SARA) 
 

 
ᐱᑦᔪᑎᖏᑦ: ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ (NMRWB)-ᑯᑦ ᐃᔫᒥᓗ ᐃᒪᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑦ Board (“EMRWB”)-ᑯᑦ (ᑲᑎᑦᓱᑎᒃ ᑌᔭᐅᔫᒃ “ᑲᑎᒪᔩᑦ”)-ᓂᒃ ᐊᑑᑎᑎᑦᓯᒍᑎᖃᕐᐴᒃ ᐃᓄᓕᒫᓂᒃ 

ᓈᓚᓐᓂᖃᕐᓂᓂᒃ ᐃᓱᒪᑦᓴᓯᐅᕈᑎᑦᓴᓯᐅᕐᓱᑎᒃ ᐊᑕᓐᓂᐅᕈᑎᐅᓯᒪᔪᓄᑦ ᑲᓇᑕᒥ ᐊᕙᑎᓕᕆᔨᒃᑯᓄᓪᓗ ᓯᓚᐅᓪᓗ 

ᐊᓯᑦᔨᓂᖓᓂᒃ ᑲᒪᔨᓄᑦ ᓯᒃᒍᑭᓐᓂᓴᓂᒃ ᓯᑦᔭᕆᐊᓂᒃ ᓇᓗᓀᕐᑕᐅᖁᔨᑦᓱᑎᒃ (Limnodromus griseus 
hendersoni/griseus) -ᓂᒃ ᑌᔭᐅᔪᓂᒃ ᐅᒃᐱᐊᓗᓐᓂᓗ (Bubo scandiacus)-ᖑᓂᕋᕐᑕᐅᒥᔪᓂᒃ 

ᐃᓕᖓᑎᑕᐅᖁᓕᕐᓱᒋᑦ ᓯᕘᕋᓇᕐᑐᒦᓕᕐᓂᕋᕐᑕᐅᓗᑎᒃ, ᑐᖕᖓᕕᖃᕐᓗᑎᒃ ᐊᑐᓂᑦ ᐊᖓᔪᕐᖃᐅᑎᒥᓂᒃ 

ᒪᓕᑦᓱᒋᑦ ᐊᒃᓚᑕᐅᓯᒪᔪᑦ s. 5.2.4(f) ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓂ (“NILCA”), 
s. 13.2.2 (f) ᐃᔫᒥ ᐊᓪᓓᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓂ (“EMRLCA”), ᐃᓚᖃᕐᓗᑎᒃ ᐊᕕᑦᑐᓯᒪᓂᖅ IV-
ᒦᑦᑐᓂᒃ ᐊᖏᖃᑎᒌᒍᑎᓃᑦᓱᑎᒃ ᐃᓕᖓᔪᓂᒃ ᐊᓪᓓᑦ ᑯᔩ/ᐃᓄᑐᐃᓐᓀᓗ ᐃᒪᕐᐱᒥ ᑖᒃᑯᓭᓐᓇᓂᒃ ᓄᓇᓂᒃ 

ᐅᓇᒻᒥᓱᐊᒍᑎᖃᕐᕕᖏᓐᓄᑦ. ᑐᑭᓯᒋᐊᒃᑲᓂᕈᑎᑦᓭᑦ ᐱᔭᐅᔪᓐᓇᑐᑦ ᖃᕆᑕᐅᔭᑎᒍᑦ ᑕᑯᓇᓱᑦᑕᐅᕕᒻᒥ ᐅᕙᓂ 
nmrwb.ca/snow_sbdo_listing_2026-hearing/. 
 
ᑖᒃᑯᐊ ᒪᓕᒐᓕᐊᖑᓯᒪᔪᑦ ᓄᐃᑕᐅᓯᒪᕗᑦ ᑖᒃᑯᓄᖓ ᓈᓚᓐᓂᖃᕐᓂᓄᑦ ᐃᓕᖓᓚᖓᑎᓪᓗᒋᑦ ᓱᕐᖁᐃᑐᒥᒃ 

ᓈᒻᒪᓈᕐᓂᖃᑦᓯᐊᑐᒥᒃᓗ ᐊᑐᕐᓂᖃᑦᓯᐊᑐᒥᓪᓗ ᐱᓇᓱᑦᑕᐅᖁᓪᓗᒋᑦ ᓱᕐᖁᐃᑐᒥᒃᓗ ᑲᑎᒪᔩᑦ ᐱᐅᓂᕐᐹᓂᒃ 

ᐱᑦᓯᐊᓯᒪᓂᕐᐹᓂᒃᓗ ᑐᑭᓯᒪᒍᑎᑦᓴᓂᒃ ᐊᑐᐃᓐᓇᖃᖁᓪᓗᒋᑦ ᓈᓚᓐᓂᒨᓕᖓᔪᓂᒃ ᑐᑭᑖᕆᓂᕐᒥᒃ 

ᐋᑑᑎᓚᐅᖕᖏᓂᕐᒥᓂ, ᑌᒣᓕᖓᓗᑎᒃᓗ ᐱᓇᓱᖃᑎᒌᒍᑎᓖᑦ ᑐᑭᖃᑦᓯᐊᑐᓂᒃ ᐃᓚᐅᓂᖃᖁᓪᓗᒋᑦ ᑕᒪᒃᑯᓄᖓ 

ᐱᓇᓱᒍᑎᐅᓕᕐᑐᓄᑦ. 
 

ᓈᓚᓐᓂᖃᕐᓂᐅᑉ ᒪᓕᒐᖏᑦ: 

1) ᒪᓕᒐᖁᑎᐅᔪᑦ ᑕᒃᑲᓂ ᐊᒃᓚᑕᐅᓯᒪᔪᑦ ᐊᒃᓚᑕᐅᒪᕗᑦ ᐱᔭᖃᕋᓱᒍᑎᑦᓴᓂ ᓈᓚᓐᓂᖃᕐᓂᖅ 

ᐅᒃᑯᐃᖔᕐᓂᖃᕐᓂᓕᒫᖓᓂ. 



2) ᑲᑎᒪᔩᑦ ᖃᖓᑐᐃᓐᓇᓕᒫᖅ ᐊᑐᕈᓐᓀᑎᑦᓯᒍᓐᓇᑐᑦ ᐋᕐᕿᒋᐊᕆᓗᑎᒃᓗᓃᑦ ᑖᒃᑯᓂᖓ ᒪᓕᒐᕐᓂᒃ 

ᓱᕐᖁᐃᑐᒥᒃ ᐱᓇᓱᑦᑕᐅᒍᑎᖏᑦ ᓈᒻᒪᓂᖃᑦᓯᐊᓗᑎᒃᓗ ᐱᔭᕇᕐᑕᐅᓂᖃᑦᓯᐊᖃᑦᑕ ᓗᑎᒃᓗ 

ᑲᔪᓯᑎᑕᐅᓂᖃᖁᓪᓗᒋᑦ ᑎᓕᔭᐅᒪᒍᑎᖏᑎᒍᑦ. 

3) ᐊᒃᓚᓯᒪᔫᑦᓱᑎᒃ ᐃᓄᓕᒫᓂᒃ ᓈᓚᓐᓂᖃᕐᓃᑦ ᐃᓚᖃᓛᕐᐳᑦ ᐱᕕᑦᓴᖃᑦᓯᐊᕕᑦᓴᒥᒃ ᐱᑕᖃᕐᑎᓯᓂᕐᒥᒃ 

ᐊᒃᓚᓯᒪᔪᑎᒍᑦ ᐅᖃᐅᓯᑦᓴᓂᒃ ᑐᓂᔭᐅᓂᖃᓛᕐᑐᓂᒃ ᑲᑎᒪᔨᓅᕐᑕᐅᓗᑎᒃ. 

4) ᓈᓚᓐᓂᖃᕐᓂᒧᑦ ᐊᒃᓚᓯᒪᔪᖕᖑᑕᐅᕕᒃᓗ ᓈᓚᓐᓂᖃᕐᓂᒥᓪᓗ ᐊᒃᓚᓯᒪᔪᖕᖑᐃᒍᑎᖃᕐᓂᖅ: 

a) ᑲᑎᒪᔩᑦ ᓱᕐᖁᐃᑐᒥᒃ ᐱᓇᓱᒍᑎᑦᓴᑕᖑᓯᒪᑦᓱᑎᒃ ᐊᒃᓚᖁᑎᑖᕐᑎᑕᐅᒍᑎᒋᓯᒪᔭᓕᒫᒥᓂᒃ ᐅᕝᕙᓘᓐᓃᑦ 

ᓄᐃᑦᓯᒍᑎᒋᓯᒪᔭᓕᒫᒥᓂᒃ ᐃᓄᓕᒫᓄᑦ ᑕᑯᔭᑦᓴᓕᐅᕆᐊᖃᕐᐳᑦ, ᑐᖕᖓᕕᖃᕐᓗᑎᒃ 

ᐊᑑᑎᖃᕐᓂᖏᓐᓂᓗ ᐅᖃᔭᐅᑕᐅᒋᐊᖃᖕᖏᓂᖏᓐᓂᓗ ᐅᕝᕙᓘᓐᓃᑦ 

ᐃᓄᓕᒫᓄᕐᑐᓴᐅᖕᖏᓂᖏᓐᓂᒃ ᐱᑦᔪᑎᖃᕐᓗᑎᒃ. 

5) ᐃᓚᐅᖃᑎᒌᑦᑐᑦ ᐊᑕᖏᕐᑐᒥᒃ ᐱᓇᓱᖃᑕᐅᓂᓖᑦ ᐱᔪᓐᓇᐅᑎᖃᕐᐳᑦ ᐃᓚᐅᓂᕐᒥᒃ, ᓲᕐᓗ 

ᐅᖃᕐᑕᐅᓯᒪᔪᓂᒃ ᒪᓕᒐᕐᓂ ᑐᖕᖓᕕᖃᕐᓗᑎᒃ. 

6) ᐃᓚᐅᖃᑕᐅᒍᒪᔪᑦ ᐱᓇᓱᖃᑎᒌᑦᑐᓄᑦ ᐊᒃᓚᓯᒪᔪᖕᖑᐃᒍᑎᖃᕆᐊᖃᕐᐳᑦ: 

a)  ᐱᓇᓱᒐᖃᕐᕕᐅᔪᑦ ᐅᕝᕙᓘᓐᓃᑦ ᐃᓄᐃᑦ ᐊᒃᓚᑕᐅᓯᒪᓂᖃᖕᖏᑐᑦ ᐃᓕᑕᕆᔭᐅᓂᖃᕋᑎᒃᓗ 

ᐱᓇᓱᖃᑕᐅᑎᓪᓗᒋᑦ, ᐃᓚᐅᒍᒪᑐᐊᕈᑎᒃ ᑖᒃᑯᓄᖓ ᐃᓄᓕᒫᓂᒃ ᓈᓚᓐᓂᖃᕐᓂᓄᑦ 

ᐃᓕᖓᓂᖃᕐᓗᑎᒃ ᐱᓇᓱᖃᑎᒌᑦᑐᓂᒃ ᐊᒃᓚᓯᒪᔪᑎᒍᑦ ᐃᓚᐅᒍᒪᒍᑎᒥᓐᓂᒃ ᐊᒃᓚᓯᒪᔪᓕᐅᕈᓐᓇᐳᑦ 

ᐱᔭᕇᑦᓯᐊᓗᒋᑦ ᐊᒃᓚᓯᒪᔪᖕᖑᐃᕕᑦᓴᔭᖅ 1-ᒦᑦᑐᑦ (ᖃᕆᑕᐅᔭᑎᒍᑦ ᐊᒃᓚᖃᑦᑕᐅᑎᒍᑎᑎᒍᑦ 

ᐅᐃᒍᑕᕆᒍᑎᐅᓯᒪᔪᑦ ᖃᕆᑕᐅᔭᑎᒍᑦ ᐊᒃᓚᖃᑦᑕᐅᑎᒍᑎᒃᑯᑦ ᐅᕝᕙᓘᓐᓃᑦ ᐱᔭᐅᒍᓐᓇᓱᑎᒃ 

ᓈᓚᓐᓂᖃᕐᓂᐅᑉ ᖃᕆᑕᐅᔭᒃᑯᑦ ᑕᑯᓇᓱᑦᑕᐅᕕᖓᓐᓂ).   

b) ᑐᑭᑕᖑᔪᑦ ᐱᑎᑦᓯᒍᑎᐅᓚᖓᑦᓱᑎᒃ ᐃᓚᒋᐊᕈᑎᓂᒃ ᐱᓇᓱᒐᖃᕐᕕᓂᒃ ᐅᕝᕙᓘᓐᓃᑦ 

ᐱᓇᓱᖃᑎᒌᓐᓂᕋᕐᑕᐅᓯᒪᑦᓱᑎᒃ ᐃᓚᐅᖃᑕᐅᔪᓂᒃ ᑲᑎᒪᔨᓄᑦ ᑭᓯᐊᓂ ᑐᑭᑕᖑᒍᓐᓇᐳᑦ, 

ᖃᓄᓪᓗᐊᑎᒋᓪᓗ ᐃᓚᐅᖃᑕᐅᓂᒃᑯᑦ ᐱᒍᓐᓇᓂᖃᕐᑎᑕᐅᒍᑎᖏᑦ ᐃᓕᖓᔪᐃᓐᓇᐅᓱᑎᒃ 

ᐱᓇᓱᖃᑎᒌᑦᑑᓱᑎᒃ ᐃᓚᒋᐊᕈᑎᐅᔪᓄᑦ. 

7) ᐱᓇᓱᖃᑎᒌᒍᑎᓖᑦ ᐱᒍᓐᓇᕕᖃᓛᕐᐳᑦ ᐱᑕᖃᕐᑎᓯᒍᑎᑦᓴᒥᓂᒃ ᑲᑎᒪᔨᓄᑦ ᓀᓪᓕᑎᕐᓯᒪᑎᓪᓗᒋᑦ 

ᖃᓄᐃᓕᖓᒍᑎᒥᓂᒃ ᐊᒃᓚᓯᒪᔪᖕᖑᐃᒍᑎᒋᓯᒪᔭᖏᑦ ᖃᓄᕐᓗ ᐃᓱᒪᒋᔭᖏᑦ ᑲᑎᒪᔩᑦ 

ᑐᑭᑕᕈᑎᖃᕐᑐᓴᐅᓂᖏᑎᒍᑦ ᐅᖄᔭᐅᔪᓂᒃ ᐅᖃᐅᓯᑦᓴᓂᒃ ᓄᐃᑦᓯᓂᖃᕐᓂᖅ 

ᐱᕕᖃᕐᑎᑕᐅᒍᑎᐅᓕᕐᑎᓗᒍ. 

8) ᑲᑎᒪᔩᑦ ᑭᖑᕃᑦᓱᑎᒃ ᐊᒃᓚᓯᒪᔪᖕᖑᐃᒍᑎᓕᐊᓂᒃ ᐊᒃᓚᖁᑎᓕᐊᖑᓯᒪᔪᓂᒃ, ᐅᕝᕙᓘᓐᓃᑦ 

ᐅᖃᐅᓯᕆᔭᐅᔪᕕᓂᕐᓂᒃ ᕿᐱᓗᖃᑦᑕᓛᕐᑐᑦ ᐱᓇᓱᖃᑎᒌᒍᑎᓖᑦ ᐱᑕᖃᕐᑎᓯᒍᑎᖃᖕᖏᑐᐊᕐᐸᑕ 



ᕿᐱᓗᒐᑦᓴᐅᖏᑦᑐᓂᒃ ᐊᒃᓚᓯᒪᒍᑎᖃᕐᓗᑎᒃ ᐱᑦᔪᑎᒥᓐᓂᒃ ᑐᑭᓯᑎᑦᓯᒍᑎᒋᓗᒋᑦ ᓱᒧᑦ ᑭᖑᕃᑦᓱᑎᒃ 

ᑲᑎᒪᔨᓅᕆᓂᖃᕐᒪᖔᕐᒥᒃ, ᑲᑎᒪᔨᓄᑦ ᐱᑦᔪᑏᑦ ᓈᒻᒪᒋᔭᐅᖑᑎᒃ ᑭᖑᕃᒐᓗᐊᕈᑎᒃ 

ᐊᖏᕐᑕᐅᓂᖃᕈᓐᓇᑎᓪᓗᒋᑦ. 

i)   ᑭᓪᓕᖃᑦᓯᐊᓂᕐᓴᐅᓂᐊᕐᒪᑕ, ᑲᑎᒪᔩᑦ ᕿᐱᓗᖃᑦᑕᓚᖓᔪᑦ ᑐᑭᓯᒪᒍᑎᑦᓴᐅᓱᑎᒃ 

ᐅᐃᒍᑕᕆᒍᑎᐅᔪᓂᒃ ᐅᕝᕙᓘᓐᓃᑦ ᐱᓇᓱᒍᑎᑦᓴᐅᓱᑎᒃ ᐱᑎᑦᓯᒍᑎᐅᔪᓂᒃ 

ᐅᒃᑯᐊᑕᐅᓂᖃᕐᓯᒪᓕᕐᑎᓗᒍ ᐃᓄᓕᒫᓂᒃ ᓈᓚᓐᓂᖃᕐᓇᖅ. 

b) ᑐᑭᓯᓇᕐᑎᑕᐅᒋᐊᓪᓚᒍᑎᖏᑦ: ᐱᓇᓱᖃᑎᒌᒍᑎᓖᑦ ᐱᑕᖃᕐᑎᓯᒍᑎᖃᕈᓐᓇᐳᑦ ᐱᓇᓱᒍᑎᑦᓴᓂᒃ 

ᐅᖃᐅᓯᕐᓂᒃ ᖃᓪᓗᓈᕐᑎᑐᑦ, ᒍᐃᒍᐃᑎᑐᑦ, ᐃᓄᒃᑎᑐᑦ, ᐅᕝᕙᓘᓐᓂᑦ ᐊᓪᓓᑦ ᑯᔩᑦ 

ᐅᖃᐅᓯᖓᑎᒍᑦ. ᐱᓇᓱᒍᑎᑦᓴᓄᑦ ᐊᒃᓚᓯᒪᔪᖕᖑᑕᐅᒪᔪᓄᑦ ᒍᐃᒍᐃᑎᑐᑦ, ᐃᓄᒃᑎᑐᑦ 

ᐊᒃᓚᑎᑐᓪᓗᓃᑦ, ᖃᓪᓗᓈᕐᑎᑑᕐᑐᑦ ᑖᒃᑯᓄᖓ ᐃᓚᐅᖃᑕᐅᒋᐊᖃᕐᐳᑦ. ᐱᓇᓱᒍᑎᑦᓴᐅᓱᑎᒃ 

ᐊᒃᓚᓯᒪᔪᖕᖑᑕᐅᔪᑦ ᒍᐃᒍᐃᑎᑐᑦ ᐅᕝᕙᓘᓐᓃᑦ ᖃᓪᓗᓈᕐᑎᑐᑦ, ᐃᓄᒃᑎᑑᕐᑐᑦ ᐊᒃᓚᑎᑐᓪᓗ 

ᑯᔩᑎᑐᑦ ᐅᖃᐅᓯᐅᑉ ᐁᑉᐹᓅᔭᕐᑕᐅᒪᔪᑦ ᐱᑕᖃᖃᑕᐅᒋᐊᖃᕐᐳᑦ. 

i)   ᐅᖃᐅᓯᐅᑉ ᐁᑉᐹᓅᔭᕐᓯᒪᒋᐊᓖᑦᓚᔪᖅ ᐃᓕᖓᖕᖏᓚᑦ ᐃᒣᓕᖓᔪᓄᑦ: 

● ᐱᓇᓱᒍᑎᑦᓴᐅᓱᑎᒃ ᐊᒃᓚᓯᒪᔪᖕᖑᐃᒍᑎᐅᓯᒪᔪᑦ ᐃᓄᑐᓈᕐᑎᑐᓄᑦ ᓄᓇᕕᐅᑉ 

ᐃᓄᑐᐃᓐᓇᖏᓐᓄ ᐅᕝᕙᓘᓐᓃᑦ ᐃᔫᑦᓯᒥᐅᒧᑦ ᐊᒃᓚᒧᑦ ᑯᔩᒧᑦ ᐊᒃᓚᑕᐅᔪᕕᓃᑦ; 

ii)  ᐊᓯᓕᒫᖏᑦ ᐱᓇᓱᖃᑎᒌᑦᑐᑦ ᐊᒃᓚᓯᒪᔪᖕᖑᐃᒍᑎᐅᓯᒪᔪᓂᒃ ᐊᒃᓚᖁᑎᐅᓕᕐᑎᓗᒋᑦ ᑐᓂᔨᔪᑦ 

ᑲᑎᒪᔨᓄᑦ, ᐱᑕᖃᕐᑎᓯᒋᐊᑐᖕᖏᓚᑦ ᐅᖃᐅᓯᑉ ᐁᑉᐹᓅᔭᕐᓯᒪᒍᑎᖏᓐᓂᒃ ᑐᓂᔨᒍᑎᖏᑦ 

ᐊᒥᓲᓂᕐᓴᐅᑐᐊᕐᐸᑕ 10-ᓂᑦ ᒪᑉᐱᕋᕐᓂᑦ ᐊᒃᓚᖁᑏᑦ ᐅᖃᐅᓯᐅᑉ ᐁᑉᐹᓅᔭᕐᑕᐅᓯᒪᖕᖏᑐᑦ 

ᐃᓚᖃᓚᐅᕐᐸᑕ ᓀᓪᓕᒋᐊᕐᓯᒪᔪᓂᒃ, ᐅᖃᐅᓯᐅᑉ ᐁᑉᐹᓅᔭᕐᓯᒪᔪᓂᒃ ᓀᓪᓕᑎᕆᒍᑎᐅᓯᒪᑦᓱᑎᒃ 

(ᖃᓪᓗᓈᕐᑎᑐᓪᓗ ᐃᓄᒃᑎᑐᓪᓗ) ᓀᓪᓕᑎᕆᒍᑎᐅᓯᒪᔪᑦ ᒪᑉᐱᕌᒃ (2) ᒪᕐᕉᓴᓚᐅᕐᐸᓂᒃ. 

9) ᑲᑎᒪᔩᑦ ᐱᓇᓱᒍᑎᖃᓛᕐᑐᑦ ᐃᓘᓐᓇᖏᓐᓄᑦ ᑐᑭᑕᕐᓂᒥᒃ- ᐱᓇᓱᑦᑕᖃᕐᓂᐅᓱᑎᒃ ᑲᑎᖕᖓᓂᕐᓂᓗ 

ᐅᖃᖃᑎᒌᒍᑎᖃᕐᓂᓂᓗ ᑕᒪᒃᑯᓄᖕᖓᓕᖓᔪᑦ ᓈᓚᓐᓃᑦ ᐅᒃᑯᐊᑕᐅᓂᖃᓚᐅᕐᑎᓗᒋᑦ. 

ᑐᑭᑖᕆᒍᑎᒋᒋᐊᖕᖓᑕᖏᑦ ᑲᑎᒪᔩᑦ ᐃᓄᓕᒫᓄᑦ ᑐᓴᕐᑕᐅᔪᑦᓴᐅᖏᓪᓚᖅ ᑐᕐᖃᑕᕐᕕᒃ 

ᑭᐅᓚᐅᖕᖏᓂᖓᓂ. ᑌᒣᒻᒪᑦ, ᑐᑭᑖᕐᑐᐃᓂᕐᒥᒃ-ᐱᓇᓱᒍᑎᖃᕐᓂᐅᓱᑎᒃ ᑲᑎᒪᓃᑦ 

ᐊᑑᑎᑎᑕᐅᒋᐊᖃᕐᐳᑦ ᐊᓯᓄᑦ ᑐᓵᔭᐅᓂᖃᖕᖏᓗᑎᒃ ᑲᑎᒪᓂᐅᓗᑎᒃ ᐃᓄᓕᒫᓄᓪᓗ 

ᐅᒃᑯᐃᖔᕈᓐᓀᓗᑎᒃ. ᑌᒣᓕᖓᒐᓗᐊᕐᑎᓗᒋᑦ, ᑐᖕᖓᕕᐅᑎᓪᓗᒋᑦ ᐊᕕᑦᑐᓯᒪᓂᖅ s. 5.2.2 -ᒦᑦᑐᑦ 

ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓂ s. 13,1,2-ᒦᑦᑐᓗ ᐃᔫᒥᐅᑦ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂ ᐊᒃᓚᓯᒪᔪᑦ, ᒪᑭᕝᕕᒃ, ᐊᓪᓓᑦ ᑯᔩᑦ ᐃᓅᖃᑎᒌᑦᑐᑦ ᑲᕙᒪᖓᑦ 

ᑲᓇᑕᐅᓪᓗ ᑲᕙᒪᖓ ᑲᕙᒪᑐᖃᖅ ᓄᓇᕗᑦᓗ ᑲᕙᒪᖓᑦ ᐱᔪᓐᓇᐅᑎᖃᕐᐳᑦ ᐱᓪᓗᑯᒋᐊᓕᓐᓅᓕᖓᔪᓂᒃ 

ᐊᔪᖀᒋᐊᕐᑎᓂᒃ ᐃᓚᐅᔨᐊᖃᖃᑦᑕᓗᑎᒃ ᑐᑭᑕᕐᑐᐃᓂᕐᒥᒃ-ᐱᓇᓱᐊᕐᓗᑎᒃ ᑲᑎᖕᖓᓂᖃᓕᕈᑎᒃ, 

ᑖᒃᑯᐊᓗ ᐃᓚᐅᓗᑎᒃ ᓂᕈᐊᕈᓐᓇᐅᑎᖃᖕᖏᑑᓗᑎᒃ ᓈᓚᒋᐊᕐᓯᒪᓗᑎᒃ. 



10) ᑌᒪᓕ ᐱᓇᓱᒍᑏᑦ ᑲᑐᑦᔮᖑᑦᓱᑎᒃ ᐱᓇᓱᑦᑕᐅᒐᓗᐊᕐᑎᓗᒋᑦ, ᑕᒪᕐᒥᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᓪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᑐᓂᑦ ᐃᓕᒃᑯᓗᑎᒃ ᐊᑑᑎᖃᑦᑕᓂᐊᕐᐴᒃ 

ᐊᖓᔪᕐᖃᐅᒍᑎᒥᓂᒃ ᑐᖕᖓᕕᖃᕐᓗᑎᒃ ᐊᑐᓂᑦ ᓄᓇᓂᒃ ᐃᓐᓄᐃᓯᒪᓂᕐᒥᓄᑦ 

ᐊᖏᖃᑎᒌᒍᑎᑕᕆᓯᒪᔭᒥᓐᓂᒃ. ᑌᒣᓕᖓᒐᓗᐊᕈᑎᒃ, ᑲᑐᑦᔮᕆᑦᓱᒋᑦ ᐱᒐᓱᐊᕐᕕᒥᓂ, ᓲᕐᓗ 

ᐅᖃᕐᑕᐅᓯᒪᓂᖏᑎᒍᑦ ᐊᓪᓀᑦ ᑯᔩᑦ/ᐃᓄᑐᐃᓐᓀᓗ ᐃᒪᕐᐱᒦᑦᑐᓂᒃ ᓄᓇᓂᒃ ᖃᓕᕇᑦᑐᒥᒃ 

ᐃᓐᓄᐃᓯᒪᓇᓱᕝᕕᒥᓂᒃ ᐊᖏᖃᑎᒌᒍᑎᓂ, ᑕᒪᕐᒥᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᑲᑐᑦᔮᖃᕐᓗᑎᒃ ᓇᓪᓕᖁᐊᕇᓂᓪᓗ ᐊᖓᔪᕐᖃᐅᒍᑎᒥᓐᓂᒃ 

ᐊᑑᑎᔭᖃᕐᓂᐊᐴᒃ ᑖᒃᑯᓇᓂ ᓄᓇᓂ. ᐊᕗᖓᐅᓕᒋᐊᓪᓚᓗᑎᒃᓗ, ᐃᓄᑐᐃᓐᓀᑦ 

ᐃᓐᓄᐃᓯᒪᓇᓱᕝᕕᐊᓂ, ᐊᓪᓓᑦ ᑯᔩᑦ ᐃᓅᖃᑎᒌᑦᑐᑦ ᑲᕙᒪᖓᑕ ᑎᒃᑯᐊᓯᒪᑦᓱᒍ ᐃᓚᐅᔪᖁᑎᖓᑦ 

ᐃᑦᓯᕙᖃᑕᐅᓂᐊᕐᐳᑦ ᑐᑭᑕᖃᑕᐅᓗᓂᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᓪᓓᓗ 

ᑯᔩᑦ ᓄᓇᓂᒃ ᐃᓐᓄᐃᓯᒪᓇᓱᕝᕕᖏᓐᓂ, ᒪᑭᕝᕕᐅᑉ ᑎᒃᑯᐊᓯᒪᔭᖓ ᐃᓚᐅᔪᖅ ᐃᑦᓯᕙᖃᑕᐅᓂᐊᕐᐳᑦ 

ᑐᑭᑕᖃᑕᐅᓗᓂᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

 


